
FOTOBiH PRNJAVOR 2018 

Galerija Peyo u Prnjavoru  nastavljajući tradi-
ciju prezentacije izložbi fotografija i ove go-
dine prihvatila je organizaciju tradicionalne 
izložbe FotoBiH, čije se organizacije prije o-
sam godina prihvatio osnivač galerije, rano 
preminuli majstor fotografije Branko Pejako-
vić. Tako se i u ovoj godini na otvaranju izlož-
be okupio znatan broj ljubitelja fotografije, 
te su osim domaćina na otvaranju bili prisut-
ni gosti iz banja Luke, Gračanice i Tuzle.  
Izložbu je otvorio predsjednik AUFBiH Ozren 
Božanović, dok je diolome nagrađenima uru-

čila Mira Pejaković, Brankova supruga  koja 
rukovodi Galerijom Peyo.  Postavku izložbe 
znalački je izvršio Zlatko Milijević, kreativni 
stvaralac iz Prnjavora, član Foto grupe Sme-
na 8. 
Nagrade na izložbi su dobili: za kolor foto-
grafiju prvu nagradu  dobio je Dušan Vuko-
vić, drugu Mirsad Mujanović, a treću Leon 
Bijelić. Pohvaljene su fotografije Seada Šaši-
varevića, Samira Zahirovića i Predraga Bo-
žića. U monohrom tehnici prvu nagradu do-
bio je Dragan Prole, drugu Edmoind Ibrahi-
mi, a treću Milena Erceg. Pohvaljene su foto-
grafije Miroslava Mišića, Hasana Puškara i  
Ozrena Božanovića. 
Napomenimo i to da je selektor prnjavorske 
izložbe bio Milorad Kašćelan, majstor foto-
grafije iz Banja Luke.  
Kvalitetna postavka i ugodna atmosfera i ove 
godine pratili su otvaranje izložbe, a prava je 
šteta što je odziv sredstava informisanja bio 
skroman, što pretjerano i ne čudi jer se godi-
nama ovakav stav prema kulturi u ovoj sredi-
ni ne mijenja. 

SAMOSTALNA IZLOŽBA FOTOGRAFIJA 
AHMETA HUKIĆA "MAKROFOTOGRAFIJA" U TUZLI 

U organizaciji Foto kino kluba Tuzla krajem 
septembra postavljena je  trinaesta po redu 
samostalna izložba fotografija Ahmeta Hu-
kića pod nazivom "Makrofotografija".  Autor 
se tuzlanskoj publici predstavio sa osamde-
set radova makrosvijeta snimljenog u poslje-
dnjih nekoliko godina, kao dio novog  temat-
skog opusa i kreativnog interesa ovog auto-
ra. Uz prisustvo priličnog broja zaintersova-
nih  o autoru je branim riječima govorio Ro-
bert Andrejaš, predsjednik Kluba, dok je izlo-
žbu već po tradiciji otvorio Zlatko Dukić, poz-
nati književnik i novinar iz Tuzle, koji je izme-
đu ostalog istakao : "Kad neko dobaci do 
mogućnosti da upriliči 13. samostalnu izlož-
bu umjetničke fotografije, kad iza sebe ima 
nanizane plodne decenije bavljenja ovim po-
slom, kad u podlozi njegove stvaralačke i vrlo 
izazovne avanture stoji izuzetno dobro poz-
navanje tema i motiva kojima se bavi, a uz to 
ima i natprosječno tehničko znanje i idealnu 
opremu, što i priliči onome ko se zakitio titu-

lom majstora fotografije – eto nam svečano-
sti, eto ugođaja koji se jednostavno, ali tač-
no zove izložbom. 
Ahmet Hukić nije rutiner. On je putnik,  on je 
neumoran tragač, istraživač i uporan gonič 
onoga što vidi samo njegovo oko. Tačnije, vi-
di rijetko prefinjeno oko, majstorski obdare-
no za detalj, za nijansu, za atrakciju. Nije va-
žno da li je to ptica, da li je to neki motiv iz 
prirode, da li su u pitanju arhitektonske ili 
građevinske vizure. U svemu tome, Hukićev 
osjećaj za lijepo, za privlačno, za ono što je 
vrijedno fotografskog umjetničkog uobliče-
nja – dolazi maksimalno efektno do izražaja. 
Putujući svijetom, ali i prirodom i svojim ži-
votom, Hukić se izvještio u nečemu što je, 
blago rečeno, originalnost. Manje blago, ali 
zato tačnije rečeno to je autentične vizija 
umjetničkog fotografskog ovjekovječenja, 
kome njegovo oko nije htjelo i moglo odolje-
ti, ali i čime nas tjera da ne odolimo onome 
što je odabrao. 
Originalnost je, i inače, u umjetnosti najteže 
postići. O bilo kojoj vrsti umjetnosti da je 
riječ. I o književnosti, i o likovnim umjetnos-
tima kad se radi, i kad su u pitanju film, mu-
zika, itd. Kad dođemo na teren umjetničke 
fotografije, to je još delikatnije, još teže i, a-
ko se i kad se postigne, još vrjednije i impre-
sivnije. 
Znajući to, Hukić je ocijenio da je dovoljno 
sazreo, naoružao se dovoljnim kvantumom 
iskustva, znanja i prakse da može zakoračiti i 

na vrlo osjetljiv, riskantno klizav teren mak-
rofotografije. Vjerujem da on, pri svemu to-
me, ima neki svoj unutrašnji poriv, koji ima 
ulogu motora za kretanje tim smjerom. ... 
Izložba kojom nas ovom puta časti, mnogo 
više je od samo potvrde ove ocjene. Ona je, 
ubijeđen sam, i poziv i poruka drugima da se 
okušaju – ali ne u imitaciji Ahmeta Hukića, 
jer bi to bilo teško izvodljivo, već u tome da 
preispitaju svoj unutrašnji kreativni svijet, 
pronađu poriv i okušaju se u nečem sličnom. 
Jer, prostora ima, motiva na fali, potrebno je 
samo htjeti i znati. 
Pokazavši da makrofotografija, ma kako i ko-
liko izbjegavana, pa zato rijetka praksa bila i 
ma koliko od nje bježali oni koji su nesigurni i 
bojažljivi, predstavlja bezgraničan prostor sa-
mopotvrđivanja, Hukić je i ovom izložbom ne 
samo ovjerio ono po čemu smo ga dosad 
znali. On je iskoračio i u novi, prilično neis-
traženi prostor atraktivnog, generalno manje 
poznatog svijeta insekata, cvijeća, prirodnog 
blaga... 
Jednako onako kako nas, s vremena na vrije-
me, na portalima obraduje plodovima svoje 
neumorne šetnje po prirodi – pa nam ponudi 
tek iznikao kaćunak, visibabu koja izviruje iz 
suhog lišća, ljubičicu koja se naherila uz izdi-
saj zime ili ptice, koje razdragano pozdravlja-
ju proljeće – Ahmet Hukić je, ovog puta, od-
lučio da pčele, leptirove, buba-mare, s jedne, 
i cvjetove, s druge strane, ukomponuje u cje-
linu svog umjetničkog doživljaja." 

Ako je suditi po priznanjima 
koje su u ovoj godini dobili 
fotografi, fotografija počinje 
lagano zauzimati mjesto u 
društvu koje joj davno pripa-
da. Tako je i Mirsad Mujano-
vić, za svoj dugogodišnji pro-
svjetni rad, kao i višedecenij-
ski rad na fotografiji dobio 
priznanje kao najzaslužniji 
građanin Novog Travnika.  
Mirsad je dugogodišnji uči-
telj, oko 40 godina, te foto-
graf sa višedecenijskim isku-
stvom koji je učestvujući na 
različitim programima, festi-
valima i takmičenjima. Foto-
grafijom se počeo baviti još 
od rane mladosti. Prve kon-
ceptualne fotografije kreirao 
je korištenjem različitih ma-
nipulativnih tehnika koje je 
tada analogna fotografija do-
zvoljavala. Ključni momenat 
koji ga opredjeljuje da se ba-
vi umjetničkom fotografijom 
se desio 1979. godine kada je 

osvojio 1. nagradu na godiš-
njem konkursu za dokumen-
tarnu fotografiju. 
Sredinom 80-tih godina proš-
log vijeka snimao sva naselja 
u opšini Novi Travnik i te fo-
tografije su uvrštene u knjigu 
Muhameda Kreševljakovića 
"Naselja općinePucarevo". 
Kao suradnik novotravničkog 
Preporoda načinio je mnogo 
fotografija vezanih za doku-
mentovanje kulturno-istorij-
skog i prirodnog naslijeđa na 
prostoru Novog Travnika. 
Fotografska znanja je pretež-
no sticao samostalno, iz foto 
časopisa  i fotografskih knji-
ga. Veliki napredak je imao 
nakon odslušane foto škole u 

Trebinju 1986. Izlagačkom 
fotografijom se počeo baviti 
relativno kasno, osnivanjem 
foto kluba u Travniku, 2006. 
godine. U tom periodu, zah-
valjujući ostvarenim uspjesi-
ma na fotografskim izložba-
ma širom svijeta dobija najvi-
še domaće fotografsko zva-
nje Majstor fotografije pri A-
socijaciji za umjetničku foto-
grafiju u BiH, a na međuna-
rodnoj sceni dobija i zvanje 
EFIAP. Do sada je izlagao na 
232 kolektivne izložbe širom 
svijeta Na tim izložbama je 
osvojio 126 priznanja, od to-
ga 49 prvih nagrada, 21 dru-
gu, 11 trećih i 48 pohvala.  


